
Ann B 02.06.2024 - 09.06.2024 - GRAN FESTA D'LES 
ANTLÉS - CORPUS DOMINI 

n. 27 

Le Nü Testamënt: l'Alianza nöia 

 Es 24, 3–8  |  Ebr 9, 11–15  |  Mc 14, 12–16.22–26 

  

Dal Vangele do San Merch:  

12Le pröm dé dla festa di Pans Insuc, te chël ch’an tolô ia l’agnel da Pasca, à dit i discepui 

a Gejù: Olâ desson pa t’arjigné ca le past da Pasca? 13Dailò àl ortié dui discepui danfora 

y ti à dit: Jide tla cité, dailò ves gnaral adincuntra n ël che porta n bochè d’ega. Jidi do  
14ćina ch’al va te na ćiasa; spo dijedi al patrun de ćiasa: Le maester te damana: Olâ é pa 

le salamënt olach’i po mangé cun mi discepui l’agnel da Pasca? 15Y le patrun ves 

mostrarà n gran salamënt söalt tapezè fora cun plomac, che é bele arjigné ca por le past 

da festa. Dailò arjignede ca por nos! 16I discepui s’à metü sön tru y é rovà tla cité. Ai à 

urté döt sciöch’al ti â dit  y à arjigné ca le past da Pasca. 22Tratan past àl tut le pan y à 

dit dilan, l’à rumpì, ti al à sport y à dit: Tolede, chësc é mi corp. 23Spo àl tut le caresc, à 

dit dilan, ti al à sport y düć à boiü d’infora. 24Y al ti à dit: Chësc é mi sanch, le sanch 

dl’alianza, che vëgn spanü por tröc. 25Amen, i ves diji: I ne boiarà nia plü dl früt dla 

vigna ćina en chël dé, ch’i nen boiarà danü tl rëgn de Dî. 26Do la ćiantia de lalt ési jüs 

fora sön la Munt dl Orì.  

 

 

 

 

 

 

 

ANTIFONA 

Al nes à nudrì cun le miù formënt  y 

nes à pascentè cun mil fora dl crëp. 

 

 Letöres dla GRAN FESTA DAL CÖR DE GEJÚ: 

 Os 11, 1.3–4.8a.c–9  |  Ef 3, 8–12.14–19  |  Jan 19, 31–37 



 

 

 

 

Edema liturgica dai 02.06. ai 09.06.2024 

2024 Ora Mëssa 

GRAN FESTA D'LES 

ANTLÉS - CORPUS 

DOMINI          

      02.06.2024  
Marcellinus y Petrus, Eugen 

I., Stefan, Armin 

Oferta por paié 

l’orghelist 
 

     9:30 

   10:00 

 

 

  

Corona  

S.Mëssa solëna a onur dl’Eucarestia  

                                                         Pater Franz 

 aniv. + Heinrich Frenner 

 ++ Devall Pé d‘Antermëia 

 

Prozesciun Eucaristica 

LÖNESC -    03.06.2024 
Karl Lwanga y compagns, 

Oliva 

  19.30 - S.M. a La Plí 

MERTESC - 04.06.2024           
Crista, Werner 

     7:30   

  

S.Mëssa di scolari             letur Claudia 

 + Lena Plazza 

MERCUI -    05.06.2024 
Bonifaz, Igor, Ferdinand 

  --- 

JÖBIA -         06.06.2024 
Norbert da Xanten, Kevin, 

Bertrand 

   11:45 

 

La prozesciun de Jeun pëia ia 

VËNDRES -  07.06.2024 
Sacher Cör de Gejú | Robert, 

Amadio 

   7:30 Adoraziun dl 1. vëndres 

SABEDA -    08.06.2024 
memoria dal Cör zonza macia 

de Maria | Helga, Engelbert 

 misdé   

 

 

La prozesciun de Jeun röia adalerch 

 

 

GRAN FESTA DAL 

CÖR DE GEJÚ -  

      09.06.2024 
Efrem, Vinzenz, Colomba 

     9:00 

   10.00 

 

Ora d’adoraziun al Cör de Gejú 

S.Mëssa solëna en onur dl Cör de Gejú 

               Pater Franz 

 aniv. + Vijo Agreiter 

 ++ Celestina Frenner y Rosalia Aiarei 

Mësses a San Martin: Dom 10.00  Dedol 19.00  Jöb 7.30  Sab 18.30   Dom 10.00 



 

 

 

 

 

    Informaziuns y terminns 
 

N bel dilan a düc chi che á paié ite l’contribut por la dlijia y sce valgügn ne l’á nia 

ciamo paié, periunse dër bel dl fa. Dilan!                                                                                                         
 

Daurida dla mostra COUNTDOWN TO MASS EXTINCTION?  -  

Le Museum Ladin invëia dër bel ala daurida dla mostra COUNTDOWN TO MASS 

EXTINCTION? en vënders, ai 14 de jügn dales 18:00 tl MusLa Ciastel de Tor. La 

mostra temporana pita n'odlada afascinanta tl' estinziun de massa plü grana dla storia 

dla tera y mostra paraleles cun le cambiamënt climatich atual. 

Al condüj fora por la mostra le paleontologh y curadú dla mostra Herwig Prinoth. En 

chësta ocajiun gnaral pité da bëre y da mangé, al sona Laura Willeit y Hubert Dorigatti.  

 

Le Museum Ladin Ciastel de Tor/Aziënda Museums Provinziai scri fora: 1 post por le 

sorvisc tl bar, ince por n studënt o na studënta, 25 ores al’edema;dal mertesc ala 

domënia, da jügn/messé a setëmber/otober/novëmber, termo por les domandes 

10.06.2024. Por informaziuns plü menüdes scrí a info@museumladin.it, tel. 0474 

524020 Mené les domandes cun curriculum vitae a info@museumladin.it o les dé jö 

personalmënter tl Museum Ladin, Str. Tor 65, 39030 San Martin de Tor 

 

La Scora de musiga inviëia düc dër bel ai conzerc de conclujiun en mercui ai 5 de 

jügn 2024 dales 18:00 a San Linert  tla "Ciasa J. B. Runcher" y en lönesc ai 10 de jügn 

2024 dales 18:00 a Al Plan te dlijia. Al sará da aldí melodies y toc musicai portá dant 

dales scolares y dai scolars dla Scora de musiga. 

 

Invit ala presentaziun dl film documentar "Elevated Art – Wer Kunst auf Berge 

stellt” en dedolönesc, ai 04 de jügn, dales 20.00, tl Istitut Ladin Micurá de Rü. La 

moderadëssa Jasmin Ferdigg nes acompagnará fora por la sëra: - Presentaziun de 

SMACH - Pröma vijiun dl film documentar - Mësa torona. 

Invit a La Val al teater «Amez tru» por i 150 agn dal spostamënt dla dlijia jö Plan 

Murin, che é ai 02/06 dales 17.00, ai 04/06 dales 20.00, ai 09/06 dales 17.00 y 11/06 

dales 20.00. 

Le dotur Eduard Agreiter é demez en jöbia y en vëndres, ai 6 y 7 de jügn y vëgn 

sostituí dala doturia Grete Mahlknecht 349 06 67 034.  

La doturia Grete Mahlknecht vá en feries dai 17 ai 28 de jügn y vëgn sostituida dal 

dotur Eduard Agreiter 333 13 80 852.  

mailto:info@museumladin.it
mailto:info@museumladin.it


  

Prozesciun de Jenn ai 6, 7 y 8 de jügn 2024 

Por che la prozesciun gareti orunse se tó dant: 

• I periun düc con devoziun y fede! 

• I tignun ite n bun comportamët y se iestun da pelegrins (nia braies cörtes). 

• I n’orun nia ciacolé tla prozesciun o desturbé a val’ maniera. Demostrun cherianza tles 

ostaries, boteghes y tles ciases co se dá alberch. 

• Restun tl medemo post tla prozesciun y pro le medemo compagn: an se fej plü saorí da 

se mëter sö canche an peia endô ia. 

• Chi co dij dant stá amez la prozesciun. I se tolun do la spatenöra! 

 

Al gnará indô partí fora n pice liber cun cianties y oraziuns. 

 

Sot al link https://tippthek.info/t/villnoess#/section/34516 ciafun informaziuns che po 

ester d’ütl ince ai pelegrins: infos por shuttle, orars de daurida de boteghes, orars dles 

corieres; infos y numeri d’öga y ciamenes ciafun ince sön la tippthek). 
 

____________________________________________________________________________ 

04.06.2024 Julia - Teo 

09.06.2024 Moritz – Paul – Niklas - Teo 

 
09.06.2024 Bernhard Ellecosta 

I periun che i migranc che 

sciampa ala fan y ala vera y se 

mët sön n iade plëgn de prighi y 

violënza, vëgnes azetá ti posc 

olache ai vëgn tuc sö y ciafes 

dailó poscibilites nöies tla vita. 

https://tippthek.info/t/villnoess#/section/34516

